
هیوادارم زیاتر 
رێز لە یاریزانان 
بگیرێت و گرنگییان پێبدرێت

هاوكار لەتیف: 
باشترین یاریزانی خولی نایابی كوردستان

 خولی نایابی یانەكانی كوردس������تان ئەمساڵ چەندین یاریزانی بەتوانای تێدا دەركەوت 
كە پاشەڕۆژێكی پڕشنگدار لە چاوەڕوانی ئەوانە، بۆ ئەوەی زیاتر تواناكانیان بخەنەگەڕ، 
هاوكار لەتیف یەكێكە لەو بەرگریكارانەی كە ئەمساڵ لە ریزی یانەی نەورۆزی خاوەنی 
پلەی س������ێیەمی ریزبەندی یانەكانی كوردس������تان توانی ئاستێكی بەرز پێشكەش بكات، 
ئەوەش دڵی یانەكەی خۆش كرد كە بووە هۆی دوورخس������تنەوەی مەترس������ییەكان لەسەر 
گۆڵی یانەكەی، هەر بەم هۆیەشەوە هاوكار توانی نازناوی باشترین یاریزانی ئەم وەرزەی 
خولی نایابی یانەكانی كوردستان بەدەستبهێنێت.، یاریزانی ناوبراو لە دایكبووی ساڵی 
1990ی قەزای چەمچەماڵی س������ەر بە پارێزگای س������لێمانییە، قوتابی زانكۆیە و 
پێش������تریش بۆ ریزی هەر یەك لە یانەكانی سۆلاڤ و كەركووك و چەمچەماڵ یاری 
كردووە، ئەمس������اڵیش لە ریزی یانەی نەورۆز درێژەی بە ژیانی وەرزش������ی داوە، لە 
نزیكەوە چەند پرسیارێكمان ئاڕاستەی كرد، ئەویش بەم شێوەیە وەڵامی پرسیارەكانی 

گۆڤاری گوڵانی دایەوە.

دیمانە: كارزان كانەبی

* چۆن بوو لە ش������اری چەمچەماڵەوە پێوەندیت بە یانەی 
نەورۆزەوە كرد؟

- دوای ئ������ەوەی یانەی نەورۆز لە ریزی یانە پلە یەكەكانی 
كوردستان یاری دەكرد، توانی خۆی بگەیەنێتە ریزی یانە پلە 
نایابەكانی كوردس������تان، ئەوان بە فەرمی داوایان لە من كرد 
وەكو یاریزانێك گرێبەس������تیان لەگەڵ واژوو بكەم، منیش بە 
داواكەی ئەوان ڕازی بووم و بوومە یاریزانی یانەی نەورۆز.

* ئەمساڵ بوویتە باشترین یاریزانی خولی كوردستان، كێ 
بەهرەی تۆی دۆزییەوە و چ كەسێك زیاتر هاندەرت بووە؟

- هەر یەك لە ڕاهێنەرانی بەتوانای كوردستان رزگار عەلی 
و ئەرسەلان جەلال كە ئەوان زۆر خۆیان ماندوو كردووە لەگەڵ 
م������ن، ئەوان هۆكار بوون بۆ بەرزبوونەوەی ئاس������تی من وەكو 

یاریزانێك، خۆیشم بە قەرزاریان دەزانم.
* ئاستی ئەمساڵی خولی پلە نایابی كوردستان چۆن بوو 

بەگشتی كە تۆ لە زۆربەی یارییەكان بەشداربوویت؟
- ئەمساڵ بە گشتی خولێكی بەهێز بوو، ئاستی تیپەكەمان 
زۆر بەرز بوو، بەڵگەشم بۆ بەهێزیی خولەكە كێبڕكێی یانەكانی 
پێش������ەنگ بوو تا كۆتایی هەفتەی خولەكە، ساڵ بە ساڵیش 

ئاستی خولی كوردستان زیاتر بەرەو پێش دەچێت.
* هۆكاری چی بوو نەبوونە پاڵەوانی خولەكە؟

- بەه������ۆی ئەوەی كە ئێمە وەك������و یاریزانان ماندوو ببووین، 
جگە لەوەش زۆری كارتی ڕەنگاوڕەنگی یاریزانان و نەبوونی 
یاریزانی یەدەگی باش وەكو شوێنگرەوی یاریزانە سەرەكییەكان، 
ئەمانە هۆكار بوون كە نەمانتوان������ی ببینە پاڵەوانی خولەكە 

هەرچەندە كێبڕكێی باشمان لەگەڵ یانەكانی تر كرد.
*بەدەستهێنانی نازناوی باشترین یاریزانی خولی كوردستان 

بە شایستەی خۆتی دەزانی؟
- من لە یارییەكان ئاس������تی باشم پێشكەش كردو مافێكی 
ڕەوای خۆمە كە بوومە باشترین یاریزان، جگە لەوەش ئەگەر 
ئ������ەم نازناوە بە منیش نەدرایە بۆ یاریزانێكی تری یانەكەمان 
دەبوو، چونكە یانەی نەورۆز یاریزانی زۆر بەتوانا و ئاس������ت 

بەرزی تێدایە كە خاوەنی زۆر شت بوون.
* وەك������و باش������ترین یاریزانی كوردس������تان، پێت باش������ە بۆ 

بەرەوپێشبردنی خولی كوردستان دەبێت چی بكرێت؟
- ساڵ بەس������اڵ خولی كوردس������تان بەهێزتر دەبێت، منیش 
وەك������و یاریزانێك پێم باش������ە یەكێتیی ناوەندی������ی تۆپی پێی 
كوردستان كە لە ماوەی ڕابردوودا خزمەتی باشی بە وەرزشی 
كوردستان كردووە، بە هەمان نەفەسەوە بەردەوام بێت بۆ زیاتر 
بەرەوپێش������بردنی تیپەكان و ڕاهێن������ەران و خولی بەردەوامیش 
بكرێتەوە بەگشتی، مافی یاریزانانیش لەلایەن هیچ كەسێكەوە 

نەخورێت.
* گرفتی وەرزشی كوردستان زیاتر لە چیدا دەبینی؟

- پێویس������تە زیاتر گرنگی بە كردن������ەوەی یاریگە بدرێت، 
جگە لەوەش خراپیی ئاس������تی ئیداریی یان������ەكان هۆكارە بۆ 

ریزی یان������ەكان و پێنەگەیاندنی 
یاریزانانی لاوان بۆ داهاتوو .

* ئەمس������اڵ هی������چ گرێبەس������تێكت 
پێشكەشكراوە ؟

- بەڵێ ئەمس������اڵ چەندین یان������ە پێوەندییان پێوە كردووم بۆ 
ئ������ەوەی لە وەرزی نوێی خولی نایابی یانەكانی كوردس������تان 
یارییان ب������ۆ بكەم، بەڵام من جارێك هیچ بڕیارێكم نەداوە بۆ 

داهاتووی خۆم.
* ب������ۆ وەرزی داهات������وو لەگەڵ یانەی ن������ەورۆز بەردەوام 

دەبیت؟
- ئەگەر گرێبەستێكی باشم بۆ بێت، ڕەنگە یانەی نەورۆز 

جێبهێڵم.
* وەكو یاریزانانی تری شارەكانی تری پارێزگای سلێمانی 
ئەگەر گرێبەس������تێكت لە دەرەوەی شارەكە بێت، ریزی یانەكە 

جێ دەهێڵیت؟
- من جارێك سەیری گرێبەستەكان دەكەم و ئەوكات بڕیاری 

خۆم دەدەم.
* بەرنامەت بۆ داهاتوو چییە ؟

- بەردەوام دەبم لە وەرزشكردن تاكو دەتوانم خزمەتی وەرزشی 
كوردس������تان دەكەم، لە داهاتووشدا هەر دەمەوێ لە ناو وەرزش 

بمێنمەوە و بەردەوام بم لە خزمەتكردن.
*هیواو ئاواتت وەكو كوڕە وەرزشكارێك چییە؟

- هیوادارم كوردس������تان وەكو وڵاتانی تری جیهان لە بواری 
وەرزشی پێشبكەوێت، چونكە ئێمەش توانای ئەوەمان هەیە كە 
ببین بە وەرزشكارێكی بەتوانا و خزمەتی كوردستان بكەین.

* هۆكاری خراپیی ئاس������تی بەش������ێك لە تیپەكانی شاری 
سلێمانی لە خولی كوردستان بۆچی دەگەڕێتەوە؟

- بۆ پشتگوێخس������تنی خولی كوردس������تان، بایەخ نەدان بە 
یاریزانان و كەمیی داهات و هێنانی یاریزانان ئەوانە هەموو 

هۆكاربوون بۆ خراپیی ئاستیان.
* بە چ یاریزانێكی بیانی سەرسامی؟

- بە یاریزانی ئیس������پانی س������یرجۆ رامۆس -ی 
بەرگریكاری یانەی ریال مەدرید.

* لە كۆتاییدا چیت ماوە باسی بكەیت؟
- هی������وادارم زیاتر رێز ل������ە یاریزانان بگیرێت و 

گرنگی������ان پێبدرێت و خزمەت بكرێ������ن، ئێمەش زیاتر 
خۆم������ان ماندوو بكەین بۆ ئەوەی ئاس������تی 

باشتر پێشكەش بكەین.

جۆن تیری : 
چوونی پیتەر چیك بۆ 

ئەرسناڵ بە گرنگ دەزانێت 

كاپتنی یانەی چێڵسی ئینگلیزی جۆن تیری ئاماژەی بە 
ڕۆڵ������ی گۆڵپارێزی یانەكەی پیت������ەر چیك كرد كە چاوەڕوان 
دەكرێت بەمنزیكانە بەفەرمی بگوازرێتەوە یانەی ئەرس������ناڵ 

و بەباشترین گۆڵپاریزی جیهانی ناس������اندو روونیكردەوە یانەی 
بل������وزی لەچەندین وەرز رزگار ك������ردووە. لەمبارەیەوە ڕۆژنامەی 
دەیلی مەیل������ی بەریتانی لەزاری بەرگریكاری بەتوانا جۆن تیری 
بڵاویكردۆتەوە چیك لەتوانای هەیە ئەرس������ناڵ لەبەهەدەردانی خاڵ 

ڕزگار ب������كات كە نزیكەی 12بۆ 15 خ������اڵ دەبێت لەهەر وەرزێك و 
بەراستی گۆڵپارێزێكی ئاس������ت بەرزەو جیاوازی لەگەڵ گشت تیپێك 

دروست دەكات و دەس������تكەوتی زۆریشی بە چێڵسی بەخشیوە بەدرێژایی 
ساڵانی رابردوو. هەروەها ناوبراو ئاماژەی بۆكردوە ئەرسناڵ زۆر سوود 

مەند دەبێت لە شارەزایی چیك و خاڵی زۆریان بۆ كۆدەكاتەوە. 
ش������ایەنی وتنە بە پێی بۆچوونەكانی جۆن تیری بێت 

ئەرسناڵ دەتوانێت ببێتە پاڵەوانی پریمەرلیگ.

رافائیل بینیتز : رۆیشتنی یاریزانانی ریال رەتدەكاتەوە 

یانەی یۆڤانتۆس ئیتاڵی بەش������ێوەیەكی فەرمی 
رایگەیاند گرێبەس������تیان لەگ������ەڵ یاریزانی 
كرواتی ماریۆ ماندزۆكیچی هێرشبەری 
یانەی ئەتلەتیكۆ مەدریدی ئیس������پانی 
ئەنجامداوە بۆ ماوەی چوار ساڵ. ئەمەو 
یانەكە  فەرم������ی  پێگەی  لەبەیاننامەیەك������دا 
بڵاویكردەوە ماریۆ ماندزوكیچ گەیش������تۆتە ش������اری 
تۆرینتۆی ئیتاڵی و پش������كنینی پزیشكی بۆ ئەنجام دراوە لەیەكێك لە بنكە تەندروستیەكان. 

هەروەها لەبەیاننامەكەدا ئاماژەی بۆئەوەكردوە ئەو یاریزانە كرواتیە بەپێی گرێبەس������تێك رووی 
لە یۆڤۆنتۆس كردەوە بەبڕی 19 ملیۆن یۆرۆ كە بەشێوەی سێ قیست دەدرێت، بەجۆرێك 

یەكەم قیست لە هاوینی ئەمساڵ كە برەكەی 7 ملیۆن یۆرۆیە دواتر دوو قستەكەی 
ت������ری پێ دەدرێت لە هاوینی داهاتوو ك������ە بری هەریەكێكیان 6 ملیۆن یۆرۆیە 
لەگ������ەڵ 2 ملیۆن یۆرۆ بەپێی رێژەی بەش������داربوونی ئەو یاریزانە لەیاریەكان 
و ئەنجام������ی تیپەكەو بەدەس������ت هێنانی نازناوەكان. ش������ایەنی وتنە یاریزانی 
ئەرژەنتین������ی یانەی یۆڤانتۆس كارلۆس تیڤێ������ز نیوی لە نێو دوو كەوانەدایە 
ئەمی������ش بەهۆی ئەگەری گەڕانەوەی بۆ خول������ی تۆپی پێی وڵاتەكەی 
و چوونە ریزی یانەی بۆكا جۆنیۆرز كەس������ەرەتای دەركەوتنیش������ی هەر 

زیات������ر لە دە لەگەڵ ئەو یانەی������ە بوو بۆ ماوەی 
ساڵ.

لەمیانی دیدارێكی لەگەڵ پێگەی یانەی ش������اهانە بەڕێوەبەری هونەری یانەی ریال مەدریدی 
ئیس������پانی رافائیل بینیتز دووپاتیكردەوە پلانێكی هێرشبەرانە پەیرەو دەكات و چەند گرێبەستێكیش 
لەداهات������وو ئەنجام دەدەن. لەمبارەیەوە ڕۆژنامەی ئێ������س بڵاویكردۆتەوە بینیتیز روونیكردۆتەوە ئەو 

دەنگۆیانەی بڵاودەكرێنەوە دەربارەی ئەس������تێرەكانی یانەكە بەهیچ شێوەیەك ڕاست نین و دوورن 
لەراس������تیەوە. هەروەها رافائیل رایگەیاند بەردەوامە لەپەیوەندیكردن لەگەڵ سەرجەم 

یاریزانەكان و قس������ەی لەگەڵ هەریەك لە ئیكەر كاس������یاس و سێرجیۆ رامۆس و 
كریستیانۆ رۆنالدۆ و ئیسكۆ و بێل كردوەو بەپێچەوانەوە هیچ یەكێكیان یانەكە 

جێ ناهێڵن و سەرجەمیان لەبارێكی باشدان.
سەبارەت بەپلانی داهاتووی تیپەكە ئەو ڕاهێنەرە تازەیەی یانەی شاهانە 
وتی یاریزانی هێرشبەرمان هەیە، بۆیە ستراتیژیەتی ئێمە هێرشبەرانەیە 
و جیاوازی نێوان ستراتیژیەت و پلانی یاریكرن جیایە لەوانەیە بەپلانی 
4-4-2 یاخود 4-3-3 یاری بكەین، بەڵام ستراتیژیەت لەگۆڕانكاری 

دایە.
 دەربارەی گرێبەس������تی نوێ بینیتز روونیك������ردەوە چەند یاریزانێكی نوێ 

هەیە لەوانە دانییلۆ و كاس������یمیرۆ، بەڵام لەو بڕوایە دانیم تیپەكەی ئێستا 
زۆر باش بێت. لەوەڵامی پرس������یاری گەڕانەوەی بۆ میرینگی 
ڕاهێنەری نوێی یانەی ش������اهانە جەخت������ی كردەوە وەكو 
ئ������ەوە وایە كە پیاوێك گەرابێت������ەوە ماڵەكەی و من 

لەو پەری خۆش������حاڵی دام ب������ۆ كاركردن 
گەشبینم  زۆر  تیپەكەو  لەگەڵ 

بە داهاتوو.

یۆڤانتۆس بەفەرمی 
گرێبەستی لەگەڵ 
ماریۆ ماندزوكیچ 
ئەنجامدا

هەرێم بورهان گرێبەستی پێشكەشكراوە

ه������ەر چەن������دە بڕی������ارە رۆژی 23ی مانگ������ی داهات������وو 
یارییەكان������ی پاڵەوانێتیی نۆر وای ك������وپ لە وڵاتی نەرویژ 
دەس������ت پێبكات بۆ هەڵبژاردەی لاوانی وڵاتان، هەڵبژاردەی 
كوردس������تانیش كە هەفت������ەی ڕابردوو ب������ەرەو وڵاتی توركیا 
بەڕێكەوت بۆ چاوپێكەوتن������ی یاریزانان و بۆ پێدانی فیزا بە 
یاریزان������ان، بەڵام هەڵبژاردەی لاوانی كوردس������تان تەنیا چەند 
رۆژێك مەش������قی كردووە و 23 یاریزان������ی دیاری كردووە بۆ 
بەش������داریكردن لەم پاڵەوانێتییە، ڕاهێنەران و یاریزانانی ریزی 
هەڵبژاردەی كوردستان لەم بەش������داریكردنەیان چاویان لەوەیە 
كە بتوانن ئەنجامێكی گەورە بەدەس������ت بهینێن لە یارییەكانی 
پاڵەوانێتییەكە، لە ب������ارەی ئامادەكارییەكانی هەڵبژاردەكەش 
ئەرس������ەلان جەلال بۆ گۆڤاری گ������وڵان وتی: »ئێمە لە نێوان 
50 یاری������زان تەنیا 23 یاریزانمان هێش������تەوە، بەڵام ئەوەی كە 
ئێمەی تووش������ی گرفت كردبوو، ئەوەیە ژمارەیەك لە یاریزانان 
نەیانتوانی بێن ئامادەی مەش������قەكان ب������ن بەهۆی ئەوەی كە 
قوتاب������ی پۆلی 12ی ئامادەیی بوون، بۆ دەستنیش������انكردنی 
یاریزانانیش من وەكو ڕاهێنەر و دەس������تەی ڕاهێنەران خۆمان 
س������ەرجەم یاریزانانمان بە پێی ئاست و توانای خۆیان دیاری 
كردووە بۆ ریزی هەڵبژاردەكە، هیچ كەس������ێكیش دەس������تی لە 
كاروباری هونەری ئێمە وەرنەداوە و بە ش������ێوەیەكی سەربەخۆ 
یاریزانانم هەڵبژاردووە، ئەوەشم بە هەموو لایەك راگەیاندووە كە 

من یاریزانان لەسەر بنەمای ئاست هەڵدەبژێرم، ئەوە 
پێوەرە لای من و هیچی تر پێوەر نییە بۆ 

هەڵبژاردەی  بە  سوود  ئەوەی 

كوردس������تان بگەیەنین«، وتیش������ی: »لە وڵات������ی توركیا بۆ 
چاوپێكەوتنمان لەگەڵ كونس������لیەی وڵاتی نەرویژ بۆ پێدانی 
فیزا سەردانی ئەم وڵاتەكەمان كرد و شەش رۆژ ماینەوە، هەر 
چەن������دە ئەم مانگە ڕەمەزانە، بەڵام ئێمە دەبێت بەرنامەیەكی 
تۆكمەت������ر دابنێی������ن بۆ ئ������ەوەی مەش������قەكانمان لەگەڵ ئەو 
مانگە بە ش������ێوەیەكی باش������تر ئەنجام بدەین و یاریزانانیش بە 
شێوەیەكی باشتر ئامادەبكەین«. لە بارەی ئەنجامدانی یاریی 
دۆستانەش وتی: »ئەوەی ڕاستی بێت ئێمە بەنیازی ئەوەین 
چەند یارییەكی دۆس������تانە ئەنجام بدەین، هەر چەندە ڕەنگە 
لە مانگی ڕەمەزان كێش������ەمان بۆ دروست بێت، بەڵام دەبێت 
ئەو گرفتە چارەسەر بكەین و بەرنامەی تۆكمەمان داناوە بۆ 
ئەوەی بە باشترین شێوە ئامادەكارییەكانمان دەست پێبكەین«. 
لە بارەی بوونی زانیاری لەسەر تیپە بەشداربووەكانیش، وتی: 
»زانیاریمان كۆكردۆتەوە لە رێگەی ئەو ڕاهێنەرانەی پێشووتر 
كاریان كردووە لەگەڵ هەڵبژاردەكە لە پاڵەوانیتیەكانی پێشوو 

ئێمە متمان������ەی تەواومان بە خۆم������ان هەیە كە 
دەتوانین ناوی كوردس������تان بە بەرزی 

ڕابگرین.

دوای ئەوەی وەرزی ڕابردوو هەرێم بورهان نەیتوانی لەگەڵ 
یانەی س������لێمانی بەردەوام بێت بەهۆی كێشەكانی لەگەڵ یانەكە و 

ل������ە وەزری ڕابردووش������دا لە نێو وەرزی یارییەكان������ی خولی نایابی 
یانەكانی كوردستان بێبەش بوو بەهۆی ئەوەی كە نەیتوانی كێشەكانی 

لەگەڵ یانەكە چارەسەر بكات، بۆیە كێشەی ناوبراو بە هەڵوەسراوەیی مایەوە، 
لە ئێستاش������دا هەرێم بورهان جگە لەوەی گرێبەس������تی پێشكەشكراوە، بڕی پارەی 

پێویستی خۆیشی لە یانەی سلێمانی وەرنەگرتووە، بۆیە لە چاوەڕوانی ئەوەدایە كە بتوانێ 
بۆ وەرزی نوێ خولی نایابی یانەكانی كوردس������تان چارەس������ەری كێش������ەكەی بكرێت و بگەڕێتەوە 

یاریكردن لە خولەكانی كوردس������تان، لەم بارەشەوە هەرێم بورهان بۆ گۆڤاری گوڵان وتی: »من لە دوای 
قۆناغی یەكەمی خولی نایابی یانەكانی كوردستان تاكو ئێستا بۆ یانەی سلێمانی یاریم نەكردووە. هەر 

چەندە من داوای دەستبەرداربوونم كرد لە یانەی سلێمانی، بەڵام ئیدارەی یانەكە ئەوەی ڕەتكردەوەو 
ئامادە نەبوون مافی دەس������تبەرداربوونم پێ بدەن، لەگەڵ ئەوەشدا من ئامادە نەبووم بگەڕێمەوە 

یانەكە، ئێس������تاش چاوەڕوانی مافی خۆمم لە یانەی سلێمانی.«وتیش������ی: »ئەمساڵ لە 
چەندین یانە گرێبەستم پێشكەشكراوە، بەڵام بەهۆی وەرنەگرتنی مافی دەستبەرداربوون 
نەمتوانیوە بچمە هیچ یانەیەك«، لە بارەی بڕی گرێبەستەكەشی وتی: »هەر چەندە 
گرێبەس������تی من لەگەڵ یانەی سلێمانی 27ملیۆن دینار بووە، بەڵام لە سەرجەم ئەو 
بڕە پارەیە تەنیا شەش ملیۆن و 500 هەزار دینارم پێدراوە، كە ئەوەش تەواوی مافی 

خۆم نییە، جگە لەوەش ڕاهێنەری یانەی س������لێمانی ئەوەی بە من راگەیاند كە سوود 
لە تواناكانی من نابینن، بۆیە ناتوانن لەگەڵم بەردەوامبن، دەبوایە دوای ئەم قس������انە من سەرجەم 

مافەكانی خۆم وەربگرتایە لە گرێبەست و مافی گواستنەوەم، بەڵام جارێكی تر رێگرییان لێ كردم.«

خاوەن نازناو و كەسایەتیی خۆیەتی، بۆیە ئێمە بە فەرمی و بۆ ماوەی 
سێ ساڵ گرێبەس������تمان لەگەڵی كردووە بۆ ئەوەی بتوانین ئەمساڵ 
ئەگەر نەشمانتوانی ئەنجامی شایستە بەدەست بهێنین، بەڵام كۆمەڵێك 
یاریزان������ی بەتوانای كورد بۆ یانەكەمان بەرهەم بهێنێت«. وتیش������ی: 
»ئێمە لە داهاتوو لەگەڵ ڕاهێنەر قس������ە دەكەین لەس������ەر چۆنیەتی 
گرنگی������دان بە بەرهەمهێنانی یاریزانانی خۆماڵی و ئەویش س������ەرەتا 
بەڵێن������ی ئەوەی داوە كە هەرچی باش بێت بۆ یانەكە ئەنجامی بدات. 
هەروەها )عەلی وەهیب(مان هێناوە بۆ بەڕێوەبەری تیپ و ڕاهێنەریش 

بڕیاری داوە ڕاهێنەرێكی هێزی جەستەیی بهێنێت بۆ تیپەكە«.
جێگ������ەی ئاماژەپێكردنە ئیلیان ڕاهێنەری یانەكە لە چەندین یانەی 
بەناوبانگی وڵاتی رۆمانی������ا و خولەكانی عەرەبی لە هەردوو وڵاتی 
ئیمارات و س������عودیە كاری كردووە، بڕیاریش������ە لە ئایندەیەكی نزیكدا 
دەس������ت بە دیاریكردنی یاریزانان بكات و چەن������د راهێنەرێك لەگەڵ 
خ������ۆی بهێنێ������ت، وەكو ڕاهێن������ەری هێزی جەس������تەیی و یاریدەدەر و 
راهێنەری گۆڵچی، خۆیش������ی ماوەیەكی زۆر وەكو ڕاهێنەر و یاریزان 
لە ریزی یانەی سیتوا بوخاریست یاری كردووە و كاپتنی هەڵبژاردەی 

رۆمانیاش بووە.

دوای ئەوەی یانەی زاخۆ بە فەرمی گرێبەستی لەگەڵ راهێنەری 
بەتوانای وڵاتی رۆمانیا )ئیلیان ستان( مۆركرد بۆ ئەوەی لە وەرزی 
نوێی خولی نایابی یانەكانی عێراقی ئاستی بەرەوپێش بچێت، دەستەی 
كارگێڕیی بە فەرمی گرێبەس������تێكی سێ ساڵی لەگەڵ ڕاهێنەری 
ت������ازەی یانەكەی مۆر كرد. یانەی زاخ������ۆ هەر چەندە وەرزی ڕابردوو 
س������ەڕەرای هێنانی ڕاهێن������ەری تازە، ژمارەیەك������ی زۆری یاریزانانی 
عەرەب و بیانی هێنایە ریزی یانەكەی، بەڵام دواجار نەیتوانی ئاستی 
تیپەك������ە ببەنە قۆناغێكی تازە، بۆیە كارگێڕانی یانەكە پلانی ئەوەیان 
دان������اوە كە بە هێنانی ڕاهێنەرێكی ئاس������ت بەرز بتوانن س������ەرلەنوێ 
تیپەكە رێكبخەنەوە، یان������ەی زاخۆش لە بارەگای تایبەتیی یانەكەی 
لە كۆنگرەیەكی رۆژنامەوانیدا بە فەرمی هەریەك لە ئیلیان س������تانی 
ڕاهێنەری نوێی یانەكە و عەلی وەهیب بەرێوەبەری تازەی تیپەكە بە 
فەرمی ناس������ێنران. خەلیل ئەحمەد سكرتێری یانەی وەرزشی زاخۆ لە 
بارەی هێنانی ڕاهێنەری بەتوانای رۆمانی بۆ گۆڤاری گوڵان وتی: 
»ئەمس������اڵ ئێمە بەرنامەی تایبەتی خۆمان هەیە بۆ ئەوەی تیپەكە 
سەر لەنوێ دروست بكەینەوە و ئاستی تیپەكەش بەرەوپێش ببەین، ئەم 
ڕاهێنەرە بەتوانایە لە س������ەر ئاستی وڵاتی رۆمانیا و وڵاتانی عەرەبی 

رە رۆمانییەكەی زاخۆ بۆ سێ ساڵ بەردەوام دەبێت
ڕاهێنە

